
Ordni Ewropea tal-Preservazzjoni tal-Kontijiet

Portugall

Artikolu 50(1)(a) — Qrati kompetenti biex johorgu I-Ordni Ewropea tal-Prezervazzjoni tal-Kontijiet

Skont il-gurisdizzjoni tal-grati abbazi tas-suggett u tal-valur, skont kif iddeterminat mil-Ligi dwar I-Organizzazzjoni tas-Sistema Gudizzjarja (

il-Ligi Nru 62/2013 tas-26 ta’ Awwissu 2013), il-grati b’kompetenzi fil-proceduri tal-Ordni Ewropea tal-Preservazzjoni tal-Kontijiet huma dawn li gejjin, f’kazijiet
li jirrigwardaw il-qasam ta’ gurisdizzjoni rispettiv tal-grati:

Id-divizjonijiet ¢ivili ¢entrali (Juizos Centrais Civeis);

Id-divizjonijiet lokali ¢ivili (Juizos Locais Civeis) u d-divizjonijiet b’gurisdizzjoni generali (Juizos de competéncia genérica);

Id-divizjonijiet tal-familja u tal-minorenni (Juizos de familia e menores);

Id-divizjonijiet tax-xoghol (Juizos do Trabalho);

Id-divizjonijiet kummercjali (Juizos de Comércio);

Id-divizjonijiet tal-ezekuzzjoni (Juizos de Execugéo);

II-Qorti tal-Proprijeta Intellettwali ( Tribunal da Propriedade Intelectual);

II-Qorti tal-Kompetizzjoni, tar-Regolamentazzjoni u tas-Supervizjoni ( Tribunal da Concorréncia, Regulacdo e Supervisao);

II-Qorti Marittima ( Tribunal Maritimo).

Artikolu 50(1)(b) — l-awtoritd nominata bhala kompetenti biex tikseb informazzjoni dwar il-kontijiet

L-Ordni tas-Solicitors u tal-Agenti tal-Ezekuzzjoni (A Ordem dos Solicitadores e Agentes de Execugdo (OSAE)).

Rua Artilharia 1, no 63

1250-038 Lisbon

Tel.: (+351) 213894200

Faks: (+351) 213534870

E-mail: geral@osae.pt

http://osae.pt/pt/pag/osaelosae/1/1/1/1

Artikolu 50(1)(c) — Metodi ghall-ksib ta’ informazzjoni dwar il-kontijiet

Il-metodi segwenti huma previsti skont il-ligi nazzjonali:

ll-banek kollha fil-Portugall huma obbligati li jizvelaw jekk id-debitur ghandux kont maghhom (I-Artikolu 14(5)(a));

L-awtorita tal-informazzjoni tista’ tac¢essa kull informazzjoni rilevanti fil-pussess tal-amministrazzjonijiet jew tal-awtoritajiet pubblici fir-registri jew fi mkejjen
ohra (I-Artikolu 14(5)(b)).

Dawn il-metodi huma stipulati fl-Artikolu 749 tal-Kodici tal-Procedura Civili u rregolati permezz tal-Artikolu 17 tad-Digriet Ministerjali ta’ Implimentazzjoni
Nru 282/2013 tad-29 ta’ Awwissu 2013, kif emendat |-ahhar.

Sabiex I-awtorita kompetenti (I-Ordni tas-Solicitors u tal-Agenti tal-Ezekuzzjoni, OSAE) ikollha a¢¢ess ghall-informazzjoni dwar |-eZistenza tal-kontijiet fil-
Portugall, tintbaghat talba lill-Bank tal-Portugall. Fil-Portugall, dawn it-talbiet ghall-informazzjoni jistghu jsiru biss bl-uzu tan-numru ta' identifikazzjoni tat-taxxa
(NIF) tad-debitur jew tan-numru ta’ identifikazzjoni tal-persuna guridika (NIPC). Ghaldagstant, sabiex it-talbiet jigu pprocessati f'gasir zmien, huwa
rrakkomandat li fihom ikun hemm din I-informazzjoni li gejja:

in-numru ta' identifikazzjoni tat-taxxa (NIF) tad-debitur jew,

in-numru ta’ identifikazzjoni tal-persuna guridika (NIPC), jekk id-debitur ikun impriza,

l-indirizz tad-debitur.

Artikolu 50(1)(d) — Qrati li quddiehom jista' jsir appell kontra rifjut li tinhareg I-Ordni Ewropea tal-Preservazzjoni tal-Kontijiet

ll-grati tal-appell ghandhom il-gurisdizzjoni li jisimghu I-appelli.

Madankollu, skont il-ligi nazzjonali, I-appell irid jigi pprezentat quddiem il-qorti li tkun harget id-decizjoni kkontestata.

Artikolu 50(1)(e) — Awtoritajiet nominati bhala kompetenti biex jiréievu, jittrazmettu jew iservu I-Ordni Ewropea tal-Preservazzjoni tal-Kontijiet u dokumenti
ohra

II-Qrati, specifikament |-uffi¢jali tal-qorti;

L-Ordni tas-Solicitors u tal-Agenti tal-Ezekuzzjoni (OSAE), specifikament I-agenti tal-ezekuzzjoni.

F’termini generali, I-agenti tal-ezekuzzjoni ghandhom is-setgha li jwettqu n-notifiki nec¢essarji.

F’konformita mal-ligi procedurali tal-Portugall, I-ufficjali tal-qorti jintervjenu biss fis-sitwazzjonijiet segwenti:

EZekuzzjonijiet li fihom I-Istat ikun il-kreditur.

Ezekuzzjonijiet li fihom I-Uffic¢ju tal-Prosekutur Pubbliku (Ministério Publico) ikun qed jirrapprezenta lill-kreditur.

Meta ma jkun hemm I-ebda “agent tal-ezekuzzjoni” fid-distrett li fih ikun hemm pendenti I-pro¢edimenti tal-ezekuzzjoni u I-uzu ta’ “agent tal-ezekuzzjoni” minn
distrett iehor iwassal ghal spejjez sproporzjonati. Dan l-intervent jigi deciz minn imhallef, fuq talba tal-kreditur.

Jekk il-passi procedurali ne¢essarji jkunu jinkludi spejjez sproporzjonati ghall-ivvjaggar u ma jkun hemm Il-ebda “agent tal-ezekuzzjoni” fiz-zona li fiha jitgiesu
li ged isehhu dawn il-passi pro¢edurali. Dan I-intervent jigi dec¢iz minn imhallef, fuq talba tal-“agent tal-ezekuzzjoni”.

EZekuzzjonijiet b’valur ta’ EUR 10 000 jew anqas, jekk il-kredituri jkunu individwi u jekk it-talba ma tkunx tirrigwarda attivita kummercjali jew industrijali, dment
li I-intervent jintalab fir-rikors ghall-ezekuzzjoni u li jithallsu I-ispejjez pro¢edurali rilevanti.

EZekuzzjonijiet b’valur ta” EUR 30 000 jew anqas, jekk it-talba tkun relatata mal-okkupazzjoni u I-parti li tkun qed titlob ghal ezekuzzjoni titiob ghall-intervent
fir-rikors ghall-ezekuzzjoni u thallas I-ispejjez procedurali rilevanti.

Artikolu 50(1)(f) — Awtoritd kompetenti biex tohrog I-Ordni Ewropea tal-Prezervazzjoni tal-Kontijiet

L-Ordni tas-Solicitors u tal-Agenti tal-Ezekuzzjoni (OSAE).

Artikolu 50(1)(g) — Il-punt sa fejn il-kontijiet kongunti jew ta' mandatarju jistghu jigu prezervati



Skont il-ligi tal-Portugall, jigi prezunt li I-partijiet ikollhom sehem ugwali fil-kreditu, b’tali mod li, sakemm ma jkunx hemm evidenza kuntrarja, wiehed jassumi li
kull depozitant ghandu tieghu nofs il-fondi depozitati fil-kont (I-Artikoli 513 u 516 tal-Kodi¢i Civili). Ghaldagstant, I-ordni ta’ preservazzjoni tirrigwarda s-sehem
tad-debitur fil-kont kongunt, filwaqt li jkun prezunt li l-ishma huma ugwali (I-Artikolu 780(5) tal-Kodiéi tal-Pro¢edura Civili - CPC).

Din il-prezunzjoni tista’ tinqaleb billi tinghata evidenza kuntrarja; trid tinghata prova li I-fondi ddepozitati fil-kont bankarju jappartjenu ghal detentur tal-kont
wiehed biss jew lil wiehed mid-detenturi tal-kont, jew li dawn ghandhom ishma differenti fil-kont, jew sahansitra li I-fondi jappartjenu ghal terzi.

Jekk I-ordni ta’ preservazzjoni tkun ipprezentata biss kontra wiehed mill-konjugi, izda jkun issekwestrat kont kongunt tat-tnejn li huma billi jkun mifhum li d-
debitur ma ghandux bizzejjed assi, il-konjugi tal-persuna fil-konfront ta’ liema tkun giet ipprezentata |-ordni ta’ preservazzjoni jrid jigi mharrek / trid tigi
mharrka sabiex tintalab is-separazzjoni tal-beni jew ikun iddikjarat li jac¢ettaw il-kondivizjoni tad-dejn; dan isir b’talba tal-konjugi fil-konfront ta’ liema tkun giet
ipprezentata I-ordni ta’ preservazzjoni. Jekk |-ordni ta’ preservazzjoni kienet ipprezentata biss kontra wiehed mill-konjugi u kontra kont mizmum fismu/isimha
biss, dan/din il-konjugi jista’/tista’ ssostni li d-dejn huwa kondiviz, fliema kaz imbaghad tinhareg ordni ta’ preservazzjoni kontra |-kont kongunt tal-konjugi, jekk
ikollhom wiehed (I-Artikolu 740(1), I-Artikolu 741(1) u I-Artikolu 742(1) tas-CPC).

Jekk id-detentur tal-kont ikun ukoll id-debitur, izda I-fondi fil-kont ikunu presumibbilment ta’ terza persuna, it-terza persuna tista’ taghmel I-oggezzjonijiet (I-
Artikolu 342(1) CPC). Jekk allegatament id-debitur ikun sid il-fondi ddepozitati fkont mizmum minn terza persuna, it-terza persuna tista’ tappella mill-ordni ta’
preservazzjoni jew taghmel oggezzjonijiet, tipprezenta evidenza fattwali jew taghti prova li ma tkunx tqgieset mill-qorti u li tista” timmina r-ragunijiet ghall-ordni
ta’ preservazzjoni (I-Artikolu 372(1) CPC). Fl-ewwel sitwazzjoni, tkun it-terza persuna li tipprova timpedixxi s-sekwestru tal-fondi, filwagqt li fit-tieni sitwazzjoni,
ikun id-debitur li jipprova jimpedixxi s-sekwestru.

Artikolu 50(1)(h) — Ir-regoli applikabbli ghall-ammonti ezenti minn gbid

F’konformita mal-Artikolu 391(2) tal-Kodici tal-Procedura Civili (CPC), id-dispozizzjonijiet applikabbli ghas-sekwestru, adattati skont kif mehtieg, japplikaw
ghall-ordnijiet ta’ preservazzjoni.

Is-sekwestru jrid ikun limitat ghall-assi mehtiega biex jithallas id-dejn ezekutorju u l-ispejjez mistennija tal-ezekuzzjoni (I-Artikolu 735(3) CPC).

F’konformita mal-Artikolu 738 CPC, is-segwenti huma ezenti mis-sekwestru: zewg terzi tad-dhul nett, salarji, ammonti perjodici ricevuti bhala pensjoni tal-
irtirar jew kull benefi¢¢ju socjali iehor, assigurazzjoni, annwalita jew indennizz ghall-in¢identi, jew kull pagament iehor ta’ natura simili li jiggarantixxi I-ghajxien
tad-debitur. Ghall-finijiet tal-ikkalkular tal-parti likwida tal-pagamenti msemmija hawn fuq, jitgiesu biss il-kontribuzzjonijiet li huma rikjesti bil-ligi. L-ammont
massimu ezenti mis-sekwestru huwa ekwivalenti ghal tliet pagi minimi nazzjonali fil-waqt ta’ kull sekwestru; jekk id-debitur ma jkollu ebda introjtu iehor, I-
ammont minimu ezenti huwa |-ekwivalenti ta’ paga minima nazzjonali wahda.

Fil-kaz specifiku tal-ordni ta’ sekwestru tal-kontijiet bankarji, ammont totali li jikkorrispondi ghall-paga minima nazzjonali jkun ezenti mis-sekwestru.

Fid-dawl ta’ dan I-ammont, it-tip ta’ dejn pendenti, il-htigijiet tal-persuni li tintalab ezekuzzjoni kontrihom u ¢-¢irkostanzi familjari taghhom, bit-talba tal-persuna
li tintalab ezekuzzjoni kontriha, I-imhallef jista’ b’ec¢ezzjoni jnagqas I-ammont sekwestrabbli tal-introjtu, ghal kemm jidhirlu li jkun ragonevoli (izda mhux ghal
aktar minn sena) u jista’ jezentah ukoll mis-sekwestru.

Fl-ahhar nett, id-depoziti bankarji huma ezenti mis-sekwestru jekk jirrizultaw minn pagament biex jinfeda self mhux sekwestrabbli, fkonformita mal-

Artikolu 739 CPC.

Artikolu 50(1)(i) — Tariffi, jekk imposti mill-banek, ghall-implimentazzjoni ta’ ordnijiet nazzjonali ekwivalenti jew biex jipprovdu informazzjoni dwar il-kontijiet, u
informazzjoni dwar il-parti responsabbli biex ihallas dawk it-tariffi

Il-banek ghandhom id-dritt li jkunu remunerati biss ghas-servizzi li jipprovdu fkazijiet li fihom il-kreditur ikun impriza kummerdjali li, fis-sena prec¢edenti, ikun
ipprezenta 200 rikors jew aktar ghal mizuri provizorji fqorti, uffiééju gudizzjarju tar-registrar jew punt ta’ kuntatt (I-Artikolu 780(12) CPC).

Id-Digriet ta’ Implimentazzjoni Nru 202/2011 tal-20 ta’ Mejju 2011, kif emendat I-ahhar, jistipula I-livell, il-metodi ta’ pagament u rkupru, u d-distribuzzjoni tal-
ammonti relatati ma’ din ir-remunerazzjoni.

Din ir-remunerazzjoni tirrigwarda Il-ispejjez imgarrba fil-kaz li huma r-responsabbilta unika tal-kreditur u ma tinkludix it-tariffi u I-ispejjez tal-agent tal-
ezekuzzjoni jew l-ispejjez tal-ezekuzzjoni; u langas ma tista’ tigi reklamata bhala spejjez tal-partijiet (I-Artikolu 1(2) tad-Digriet ta’ Implimentazzjoni Nru 202
/2011 tal-20 ta’ Mejju 2011).

F’kaz ta’ ordni ta’ sekwestru tal-fondi fkont tal-bank fisem il-persuna li tintalab ezekuzzjoni kontriha, ikunu dovuti wiehed fuq hamsa (1/5) ta’ unita tal-kont, li
jammontaw ghal EUR 20.40.

Jekk ma jkunx possibbli li ssir ordni ta’ sekwestru (meta ma jkun hemm I-ebda kont tal-bank jew fondi fil-bank fisem il-persuna li tintalab ezekuzzjoni
kontriha), ikunu dovuti wiehed fug ghaxra (1/10) ta’ unita tal-kont, li jammontaw ghal EUR 10.20.

Artikolu 50(1)(j) — I-iskala ta’ tariffi jew setft iehor ta’ regoli i jistabbilixxu t-tariffi applikabbli imposti minn kwalunkwe awtorita jew korp iehor involut fl-
ipprocessar jew |-ezekuzzjoni tal-Ordni tal-Preservazzjoni

Fil-Portugall, I-informazzjoni dwar il-kontijiet tal-bank tinghata mill-banek skont il-kundizzjonijiet, u fl-ammonti msemmija fl-Artikolu 50(1)(i).

Iridu jithallsu t-tariffi segwenti ghall-ipprocessar jew ghall-ezekuzzjoni tal-Ordni ta’ Preservazzjoni:

EUR 25 jekk id-debitur ikollu domicilju fl-Istat Membru ta’ origini;

EUR 51 jekk id-debitur ikollu domicilju fl-Istat Membru li ma jkunx I-Istat Membru ta' origini.

Artikolu 50(1)(k) — Gradazzjoni, jekk ikun hemm, ta’ ordnijiet nazzjonali ekwivalenti

Mhux applikabbli.

Artikolu 50(1)(I) — Qrati jew awtorita ta' ezekuzzjoni kompetenti biex taghti rimedju

L-appelli minn ordni ta’ preservazzjoni skont |-Artikolu 33(1):

Il-qorti b’gurisdizzjoni li tisma’ u tiddeciedi dwar appell hija I-Qorti tal-Prim’Istanza li tkun tat I-ordni ta’ preservazzjoni.

L-appelli mill-ezekuzzjoni ta’ preservazzjoni skont I-Artikolu 34:

F’ezekuzzjonijiet b'valur ta’ aktar minn EUR 50 000*, id-Divizjonijiet Centrali Civili;

F’ezekuzzjonijiet b’valur ta EUR 50 000* jew anqas, id-Divizjonijiet Lokali Civili jew, jekk dawn ma jkunux jezistu, id-Divizjonijiet b’gurisdizzjoni generali.

* Dan l-ammont jinkludi I-prin¢ipal u l-imghax /il-penali kkalkulati sa dakinhar tal-prezentazzjoni tal-ordni ta’ preservazzjoni.

Artikolu 50(1)(m) — Qrati li quddiemhom ghandhom jigi pprezentat appell u I-limitu ta’ Zzmien, jekk ikun il-kaz, biex jigi pprezentat l-appell

L-appelli jridu jigu pprezentati lill-qorti li tkun harget id-decizjoni i minnha jkun qed isir I-appell (I-Artikolu 637(1) tal-Kodi¢i tal-Pro¢edura Civili). Wara li jigu
pprezentati, I-appelli jigu rinvijati ghall-kunsiderazzjoni mill-Qorti tal-Appell ( Tribunal da Relag&o).

Il-limitu ta’ zmien biex jigi pprezentat appell huwa ta’ 15-il jum min-notifika tad-decizjoni (I-Artikoli 638(1) u 363(1) tal-Kodiéi tal-Pro¢edura Civili).

Artikolu 50(1)(n) — Tariffi tal-Qorti

Fil-kuntest ta’ mizuri interim, il-parti rikjedenti trid thallas I-ispejjez procedurali ta’ EUR 306.

F’kaz ta’ appell minn decizjoni, il-parti rikjedenti tista’ thallas bejn EUR 306 u EUR 612 fi spejjez pro¢edurali.

F’konformita mal-Artikolu 145(1) CPC, l-ispejjez procedurali jridu jithallsu fil-bidu tal-pro¢edimenti rispettivi.

It-Tabelli Il u lll, imsemmija fl-Artikolu 7(1), (4), (5) u (7) tar-Regolament dwar I-Ispejjez Proc¢edurali (il-Digriet Amministrattiv Nru 34/2008 tas-26 ta’ Frar
2008), jinsab hawnhekk: http://data.dre.pt/eli/dec-lei/34/2008/p/cons/20161228/pt/html



Artikolu 50(1)(0) — ll-lingwi atéettati ghat-traduzzjonijiet tad-dokumenti
Mhux applikabbli.

L-ahhar aggornament: 26/02/2024
ll-verzjoni bil-lingwa nazzjonali hija gestita mill-Istat Membru rispettiv. lt-traduzzjonijiet saru mis-servizz tal-Kummissjoni Ewropea. Jista' jkun hemm xi tibdil
imdanhhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. ll-Kkummissjoni Ewropea ma taccettax responsabbilta jew

kwalunkwe tip ta' tort fir-rigward ta' kull informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-avviz
legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.



